
KOMMUNAL SOHANI BOSHQARISHNING XORIJIY TAJRIBALARI

KALIT SO‘ZLAR/ ANNOTATSIYA/ AHHOTAIIUA
KJ/IIOYEBLIE CJIOBA:
kommunal xizmatlar, Ushbu maqolada O“%Zbekiston Respublikasida kommunal

boshgaruv tajribasi, xorijiy
amaliyot, Germaniya,
Shvetsiya, Singapur,
Yaponiya, barqarorlik,
islohotlar, O‘zbekiston.

xizmatlar tizimini takomillashtirishda ilg‘or xorijiy tajribalarning
o‘rni tahlil gilinadi. Germaniya, Shvetsiya, Singapur va Yaponiya
kabi rivojlangan davlatlarning kommunal sohani boshqarishdagi
yondashuvlari o‘rganilib, ularning samarali boshqaruv modellari

yoritiladi. Shuningdek, mazkur tajribalarni O‘zbekiston

sharoitiga moslashtirish imkoniyatlari muhokama qilinadi.
Magola kommunal xizmatlarning barqarorligi, sifatini oshirish
va aholiga qulayliklar yaratish yo‘lida xorijiy amaliyotlardan

foydalanishning dolzarbligini asoslaydi.

So‘nggi yillarda O‘zbekiston Respublikasida kommunal xizmatlar tizimini isloh qilish,
aholi uchun qulay, sifatli va barqaror xizmatlar ko‘rsatishni ta'minlash bo‘yicha qator chora-
tadbirlar amalga oshirilmoqda. Bu borada ilg‘or xorijiy tajribalarni o‘rganish, ularning eng
yaxshi amaliyotlarini mahalliy sharoitga moslashtirish alohida ahamiyatga ega. Mazkur
magqolada rivojlangan davlatlar - Germaniya, Shvetsiya, Singapur va Yaponiya tajribalari

misolida kommunal sohani samarali boshqarish mexanizmlari tahlil qilinadi.

Germaniya Shvetsiya Singapur Yaponiya

Samaradorlik ko'rsatkichlari (1-10)

1-rasm. Xorijiy tajribalarning samaradorlik taqqoslov jadvali

Ushbu rasmdan ko’rinib turibdiki tajriba o’tkazilgan 4 ta davlatlarda samaradorlik
ko’rsatkichklari qarib 10 ballik shkaladan 10 ballni tashkil gilgan. Bu esa o’z navbatida
aholining kommunal xizmatlardan to’laqonli rozi ekanligini bildiradi. Shu bilan birga davlat
tomonidan ushbu sohaga yaxshi e’tibor garatilayotganligidan dalolat beradi. Quyida ushbu
davlatlarning kommunal sohadagi asosiy mezonlarini ko’rib chiqamiz.

Germaniya tajribasi - mahalliy avtonomiya va shaffof boshqaruv. Germaniya

kommunal xizmatlarni boshqgarishda decentralizatsiya modelidan foydalanadi. Ya'ni,
xizmatlarning katta qismi mahalliy hokimiyatlar (munitsipalitetlar) zimmasiga yuklatilgan.
Bu yondashuv xizmatlarning hududiy ehtiyojlarga moslashtirilgan holda taklif etilishiga
imkon yaratadi. Shahar va tuman darajasida tashkil etilgan kommunal korxonalar
(Stadtwerke) suv ta’'minoti, chiqindi boshqaruvi, elektr energiyasi kabi sohalarda faoliyat
yuritadi. Ular qonunchilik asosida tartibga solinadi va moliyaviy hisobotlari aholi uchun
ochiqg €’lon qilinadi. Shuningdek, Germaniyada kommunal xizmatlar sohasida davlat-
xususiy sheriklik (PPP) keng qo‘llaniladi.

Shvetsiya tajribasi - ekologik barqarorlik va ragamlashtirish. Shvetsiya kommunal
xizmatlarda ekologik barqarorlik tamoyillariga asoslangan boshqaruvni joriy etgan.
Mamlakatda chiqgindilarni qayta ishlash, suv resurslarini toza saglash va energiya tejamkor
tizimlardan foydalanish keng yo‘lga qo'yilgan. Qayta ishlangan chiqgindilar asosida elektr
energiyasi va issiqlik ishlab chiqgariladi. Kommunal xizmatlar avtomatlashtirilgan tizimlar
orqali boshqariladi, bu esa xizmatlar sifatini oshiradi. Elektron to‘lov tizimlari, onlayn
monitoring va billing qulayliklari orqali xizmatlar aholiga ochiq va ishonchli tarzda
yetkaziladi.

Singapur tajribasi - yagona boshqgaruv tizimi va texnologik innovatsiyalar.
Singapurda kommunal xizmatlar markazlashtirilgan tizim asosida yagona davlat agentligi -
PUB tomonidan boshqariladi. Bu model suv, elektr, gaz va chigindilar bilan ishlashda yaxlit
va muvofiqlashtirilgan yondashuvni ta’'minlaydi. Suv resurslarini boshqarish bo‘yicha
NEWater texnologiyasi orqali oqova suvlar qayta ishlanadi va sanoat ehtiyojlari uchun
foydalaniladi. Yagona billing va monitoring platformalari orqali real vaqt rejimida nazorat
qilinadi.

Yaponiya tajribasi - xavfsizlik, ishonchlilik va ilg‘or texnologiyalar. Yaponiya - tabiiy
ofatlar ko‘p yuz beradigan davlat sifatida, kommunal infratuzilmalarni barqarorlik va
zilzilabardoshlik tamoyillari asosida rivojlantirgan. Har bir kommunal obyekt zilzilaga
chidamli tarzda loyihalashtirilgan. Yaponiya “aqlli shaharlar” konsepsiyasi asosida aqlli
tarmogqlar, sensorli nazorat, energiya samarador qurilmalarni keng qo‘llaydi. Aholi bilan
ijtimoiy muloqot kuchli yo‘lga qo‘yilgan.

Xulosa va tavsiyalar

Xorijiy mamlakatlar tajribasi shuni ko‘rsatadiki, kommunal xizmatlarni samarali
boshqgarishda quyidagi omillar muhim:

- Mahalliy avtonomiya

- Davlat-xususiy sheriklik

- Ragamlashtirish va innovatsiyalar

- Ekologik barqarorlik

- Aholi bilan ochiqg muloqot.

O‘zbekiston ushbu ilg‘or amaliyotlarni bosqichma-bosqich joriy etish orqali xizmatlar
sifati va aholining qoniqish darajasini oshirishi mumkin.

